



	Tema: Festi u Tradizzjonijiet fil-Kalendarju Malti
	L-Ewwel Ġimgħa
	     Minn           sa 

	1. IL-KISBA SĦIĦA/PARTI MILL-KISBA
	IL-QARI
	IS-SMIGĦ
	L-ASSESSJAR KONTINWU

	
Qari parti minn nru 1: Naqra bis-sens, b’ritmu mexxej u b’kunfidenza … quddiem ħaddieħor … ngħidu aħna … artikli f’gazzetti … u l-bqija …

Smigħ parti minn nru 2: Niddistingwi sewwa mit-ton … diskors formali u informali …

Qari numru 2: Dak li naqra nifhmu, ngħarblu, nifforma opinjoni dwaru u nesprimiha, inwieġeb mistoqsijiet diretti u inferenzjali.
	 2. X’attivitajiet se tagħmel biex TGĦALLEM?
  a.  Introduzzjoni għat-tema: Jintwerew leħħiet li juru ritratti dwar il-festi.
  b.  Diskussjoni: 
· X’qed juru dawn ir-ritratti? 
· Meta jsiru dawn l-okkażjonijiet? 
· Inti tattendi għal dawn l-okkażjonijiet? 
· X’jogħġbok meta tmur?
  ċ.  Jintqal li t-tema tal-ġimgħa se tkun dwar il-festi u tradizzjonijiet li jsiru matul is-sena.
  d.  Jingħad lill-istudenti li se jisimgħu xi siltiet u għalhekk bi preparazzjoni għal dan hemm bżonn issir attività ta’ qabel is-smigħ. Din issir permezz ta’ taħriġ interattiv fuq il-preżentazzjoni - Attività ta’ qabel is-smigħ – Tqabbil ta’ Leħħiet.
  e.  Jinqara artiklu lill-klassi minn studenti addattat minn gazzetta dwar il-ġostra. (Silta    1)
  f.  Jinqara djarju lill-klassi minn studenti li jsemmi l-istess tradizzjoni tal-ġostra. (Silta 2)
  ġ.  Diskussjoni: 
· X’hemm komuni bejn iż-żewġ kitbiet li smajtu? 
· Qatt mortu tarawha l-ġostra? 
· Tafu lil xi ħadd li ħa sehem fiha?
  g.  Permezz tal-preżentazzjoni Diskors pulit u edukat u Diskors ta’ bejn il-ħbieb, spjega     
      d-differenza li toħroġ mill-kitba ta’ artiklu fejn ikun hemm ton formali (qisu tal-
      aħbarijiet, li l-għan tiegħu hu li jinforma dwar xi avveniment li ġara jew li se jiġri fil-
      futur u ton informali li tara f’kitba bħal djarju, telefonata, messaġġ miktub fuq  
      karta jew fuq il-mowbajl eċċ. (mhux daqshekk serju … ikun jixbah ħafna d-diskors)
 għ. L-istudenti jinqasmu fi gruppi. Jingħataw silta 1 u silta 2. L-istudenti huma mitlubin 
      jiktbu punti oħra dwar x’jagħmel kitba formali f’silta 1 u kitba informali f’silta 2.
  h. Jiġi mistoqsi dwar dak li sar fi grupp.
  ħ. Xogħol għad-dar-Tingħata karti tat-taħriġ tal-fehim mill-qari dwar Silta 2 fejn 
      jingħataw mistoqsijiet diretti u inferenzjali dwar is-silta.
  i. Xogħol għad-dar – Jintgħażlu ħames studenti. Dawn jiġu mitluba jagħmlu proġett  
     wara li jirriċerkaw dwar kif kienu jsiru l-festi u tradizzjonijiet fil-kalendarju Malti 
     fl-imgħoddi. 
     Jistgħu jagħmlu l-proġett tagħhom dwar:
     Il-Karnival
     Il-Ġimgħa l-Kbira
     It-Tberik tal-Annimali
     Il-Quċċija
     Il-Festa tar-Raħal 
     Il-Festa ta’ San Martin.
    Jiġi spjegat li l-istudenti għandhom ċans jagħmlu dan il-proġett sal-ħames ġurnata 
    tal-ġimgħa jiġifieri sal-Ġimgħa.* (L-istudenti l-oħra għandhom ikunu infurmati li aktar 
    ’il quddiem dawk li ma kinux magħżula għal dan il-proġett se jintgħażlu għal proġetti   
    oħra simili matul is-sena.)
    (Biex tgħin lill-istudenti jfittxu l-informazzjoni tista’ ttihom xi postijiet fejn ifittxu 
    fuq l-Internet bħal minn fuq is-sit sagħtar.org.mt) – Xi suġġerimenti jistgħu jkunu:

  Drawwiet tal-Milied – Diċembru 2015
  Il-Karnival – Frar 2010
  Ir-Randan – April 2000
  San Martin – Novembru 2005
  Il-Ġimgħa l-Kbira – April 2025

*NB: Biex tħarreġ l-istudenti jagħmlu l-preżentazzjoni għall-proġett, agħti l-preżentazzjoni:  
  Kif tagħmel preżentazzjoni ta’ proġett quddiem udjenza.

3. X’attivitajiet se tagħmel biex TASSESSJA x’tgħallmu l-istudenti waqt il-lezzjoni?
a.  Ix-xogħol fi grupp fejn jiktbu punti dwar x’jagħmel kitba formali jew informali
b.  Il-karta tat-taħriġ il-fehem
    
4. Ir-Riżorsi
     Il-Bord interattiv, Leħħiet li juru ritratti dwar il-festi, Attività ta’ qabel is-smigħ -Tqabbil ta’  leħħiet, Silta 1- Artiklu dwar il-ġostra, Silta 2- Ġurnata minn djarju, Preżentazzjoni-Diskors pulit u edukat u Diskors ta’ bejn il-ħbieb, Taħriġ il-fehem dwar silta 2, Preżentazzjoni - Kif tagħmel preżentazzjoni ta’ proġett quddiem udjenza.

	5. Meta jkun il-każ.

	Tema: Festi u Tradizzjonijiet fil-Kalendarju Malti
	L-Ewwel Ġimgħa
	Minn                        sa 

	1. IL-KISBA SĦIĦA/PARTI MILL-KISBA
	IS-SMIGĦ
	IL-METALINGWA
	L-ASSESSJAR KONTINWU

	Smigħ parti minn nru 4: Nifhem u nirreaġixxi bil-fomm … għal testi li nisma' … u nqabbilhom mal-esperjenzi tiegħi tal-ħajja ta' kuljum.

Metalingwa: Naf nagħmel il-plural tan-nomi kemm dawk li jinqdew fil-forom tal-plural sħiħ kif ukoll dawk li jagħmlu l-plural miksur, bħal siġġu-siġġijiet; dar-djar, wejter-wejters; flett-flettijiet, karta-karti. 
	 2. X’attivitajiet se tagħmel biex TGĦALLEM?
 a.  Jingħad lill-istudenti li se jaraw filmat marbut ma’ festa partikolari iżda bi 
      preparazzjoni għal dan il-filmat se ssir attività ta’ tqabbil tal-leħħiet biex isiru    
      familjari ma’ vokabularju u espressjonijiet li se jisimgħu.
 b. Issir l-attività tat-tqabbil tal-leħħiet. Din tista’ ssir f’pari u wara l-istudenti jiġu 
     mistoqsija jagħtu r-risposti filwaqt li jitwaħħlu l-leħħiet bir-risposti fuq il-bord.
 ċ. Jintwera l-filmat dwar it-tberik tal-annimali mill-preżentazzjoni Filmat u     
     preżentazzjoni dwar il-plural.
 d. Diskussjoni:
· Fir-raħal tiegħek jagħmlu l-festa tat-tberik tal-annimali?
· Inti qatt mort? Jekk mort ħadt il-pet tiegħek miegħek jew mort biex tara biss?
· X’tiftakar minn din l-esperjenza?
 e. Tingħata karta tat-taħriġ tas-smigħ It-Tberik tal-Annimali – Imla l-vojt skont dak li 
     tisma’. Jiġi spjegat li se jerġa’ jintwera l-filmat għat-tieni darba u li l-istudenti 
     għandhom jimlew il-vojt skont dak li se jisimgħu. 
 f. Wara l-filmat l-istudenti jiġu mistoqsija jekk irnexxilhomx jimlew il-kliem kollu.
 ġ. Jiġi mistoqsi x’kien hemm komuni bejn il-kliem li kellhom jimlew.
 g. Minn hawn toħroġ it-tema magħżula tal-metalingwa li se tiġi mgħallma. (Il-Plural Sħiħ    
     u Miksur)
għ. Jintwera t-test tal-filmat bil-kliem fil-plural.
  h. Permezz tal-preżentazzjoni u l-kliem mill-filmat jiġi spjegat kif jinħadem il-Plural 
     Sħiħ u Miksur kif ukoll jingħataw eżempji oħra.
  ħ. L-istudenti jiġu maqsuma f’erba’ gruppi. Tingħata parti minn storja lil kull grupp.   
     (Karta tat-Taħriġ – It-Tberik tal-Annimali fl-Iskola) L-istudenti jridu jimlew il-plural.
  i. Ix-xogħol jiġi ċċekkjat mal-bqija tal-klassi.
 ie. Xogħol għad-dar: Tingħata l-karta tat-taħriġ - Il-Plural fil-Festi.

 3. X’attivitajiet se tagħmel biex TASSESSJA x’tgħallmu l-istudenti waqt il-lezzjoni?
 a. Ir-rispons tal-istudenti waqt id-diskussjoni
 b. Il-karta tat-taħriġ li ssir fi grupp
 ċ. Ix-xogħol għad-dar

4.Ir-Riżorsi
    Il-Bord interattiv, Attività ta’ qabel is-smigħ- Leħħiet-It-Tberik tal-annimali, Filmat u   
    preżentazzjoni dwar il-plural, Karta tat-taħriġ is-smigħ-It-Tberik tal-Annimali, Karta  
    tat-Taħriġ-It-Tberik tal-Annimali fl-Iskola, Karta tat-Taħriġ bħala Xogħol għad-Dar-
    Il- Plural fil-Festi

	5. Meta jkun il-każ.

	Tema: Festi u Tradizzjonijiet fil-Kalendarju Malti
	L-Ewwel Ġimgħa
	Minn              sa 

	1. IL-KISBA SĦIĦA/PARTI MILL-KISBA
	IS-SMIGĦ
	IL-KITBA
	L-ASSESSJAR KONTINWU

	Smigħ parti minn nru 4: Nifhem u nirreaġixxi bil-fomm, … għal testi li nisma' … , u nqabbilhom mal-esperjenzi tiegħi tal-ħajja ta' kuljum.

Smigħ nru 1: Nifhem u nwieġeb għamliet differenti ta' mistoqsijiet li jsiruli fuq ħwejjeġ li naf, f'kuntesti u sitwazzjonijiet differenti.

Smigħ nru 6: Nisma' u nifhem avviż jew ġabra ta' avviżi bil-fomm u minn mezzi teknoloġiċi marbutin kemm mal-ħajja tiegħi ta' kuljum kif ukoll ma' dik tal-komunità li ngħix fiha, avviżi li jkun fihom id-dati, ħinijiet u dettalji oħra ewlenin, bħal avviż fuq ġurnata sportiva fl-iskola, kors tal-kompjuter organizzat mill-Kunsill Lokali, oġġett jew pet mitluf u l-bqija.

Kitba nru 5: Nikteb u nippubblika avviż, anke bl-għajnuna ta' stampi u/jew ritratti, ta' madwar 40 kelma


	 2. X’attivitajiet se tagħmel biex TGĦALLEM?
  a. Jingħad lill-istudenti li se jaraw filmat marbut ma’ festa partikolari iżda bi    
      preparazzjoni għal dan il-filmat se ssir attività ta’ tqabbil tal-leħħiet biex isiru   
     familjari ma’ vokabularju u espressjonijiet li se jisimgħu.
  b. Issir l-attività tat-tqabbil tal-leħħiet. Din issir permezz ta’ taħriġ interattiv 
      permezz tal-preżentazzjoni – L-Imnarja – Attività ta’ qabel is-smigħ.
  ċ. Tissemma s-silta- Avviż – L-Imnarja.
  d. Issir diskussjoni dwar il-festa tal-Imnarja u l-esperjenza tal-istudenti f’dan ir-
      rigward.
  e. Tintwera l-preżentazzjoni - Il-Kitba ta’ Avviż.
  f. Jiġi spjegat kif ikun avviż u għalfejn isir. Jintwerew eżempji t’avviżi differenti meta  
     jsir avviż.
  ġ. Issir diskussjoni fejn l-istudenti jiġu mistoqsija hemmx xi skopijiet oħrajn għalfejn 
     jista’ jsir avviż. 
  g. Jintwerew eżempji ta’ avviżi differenti li naraw f’postijiet differenti madwarna bħal 
     fuq bord tal-avviżi, fuq il-mezzi soċjali, fuq kartellun u fuq tabella fost l-oħrajn.
għ. L-istudenti jiġu mistoqsija x’jaħsbu li għandu jkollu avviż biex ikun tajjeb.
  h. Jintwerew eżempji dettaljati ta’ kif għandu jsir avviż bil-karatteristiċi kollha tiegħu.   
     (it-titlu, il-post u l-ħin, id-dettalji dwar l-attività, is-sentenzi li jħeġġu, dettalji 
    importanti u l-prezz jekk l-avviż ikun dwar xi attività bi ħlas)
  i. Tingħata l-karta tat-taħriġ - Il-Programm ta’ nhar l-Imnarja. L-istudenti jiġu
     infurmati li se jerġgħu jisimgħu l-avviż waqt li se jwieġbu l-mistoqsijiet fuq il-karta.
 j. Xogħol għad-dar: Bl-għajnuna tal-karta tat-taħriġ, l-istudenti jridu jiktbu avviż ta’ madwar 40 kelma dwar l-attività ta’ nhar l-Imnarja. L-istudenti huma mħeġġa jiktbu l-avviż fuq il-kompjuter u jżejnuh b’ritratti addattati.

 3. X’attivitajiet se tagħmel biex TASSESSJA x’tgħallmu l-istudenti waqt il-
    lezzjoni?
 a. Ir-rispons tal-istudenti waqt id-diskussjoni
  b. Il-karta tat-taħriġ il-fehem
  ċ. Ix-xogħol għad-dar fejn se tassessja jekk l-istudenti fehmux kif jiktbu avviż

 4. Ir-Riżorsi

      Il-Bord interattiv, Preżentazzjoni - L-Imnarja - Attività ta’ qabel is-smigħ, Smigħ – Avviż – L-Imnarja, L-Imnarja – Skript, Preżentazzjoni – Il-Kitba ta’ Avviż, Karta tat-taħriġ – Il-Programm ta’ nhar l-Imnarja
	5. Meta jkun il-każ.

	Tema: Festi u Tradizzjonijiet fil-Kalendarju Malti
	L-Ewwel Ġimgħa
	Minn                               sa 

	1. IL-KISBA SĦIĦA/PARTI MILL-KISBA
	IS-SMIGĦ
	IL-METALINGWA
	IL-QARI
	L-ASSESSJAR KONTINWU

	
Qari parti minn nru 1: Naqra bis-sens, b’leħen ċar, b’ritmu mexxej u b’kunfidenza ġeneri differenti ta’ kitba … quddiem ħaddieħor …
Smigħ nru 1: Nifhem u nwieġeb għamliet differenti ta' mistoqsijiet li jsiruli fuq ħwejjeġ li naf, f'kuntesti u sitwazzjonijiet differenti.

Metalingwa: 
Naf li xi ismijiet propji, bħal uħud minn dawk tal-bliet u l-irħula Maltin u Għawdxin, u ta' xi pajjiżi jeħtieġu l-artiklu.

Metalingwa:
Naf li l-aġġettiv pożittiv jista' jsir ukoll minn għadd ta' nomi bl-għajnuna ta' suffissi bħal … Mosti, Mostija, Mostin...


	 2. X’attivitajiet se tagħmel biex TGĦALLEM?
    
   a. Tintwera l-preżentazzjoni Festi u Tradizzjonijiet fil-Kalendarju Malti.
   b. Diskussjoni fuq it-tieni u t-tielet slide: 
· Fiex ifakkrukom dawn ir-ritratti?
· Meta tiġi l-Ġimgħa l-Kbira?
· Fiex niftakru f’dan il-jum?
· Inti qatt ipparteċipajt f’xi purċissjoni?
· B’liema mod?
 ċ. Studenti jitqabdu jaqraw slides differenti (minn slide 4 sa slide 9)
 d. Jiġu spjegati elementi tal-metalingwa dwar l-artiklu mal-ismijiet tal-postijiet u     
     jintwerew eżempji.
 e. Tintwera slide numru 16 u ssir diskussjoni:
· Inti qatt mort xi purċissjoni tal-Irxoxt?
· Fejn mort?
· X’rajt?
· Tieħu sehem f’xi purċissjoni?
 f. Tissemma s-silta Ċetta l-Bormliża.
 ġ. Jiġu mistoqsija mistoqsijiet interattivi dwar is-silta.
 g. Jiġu spjegati elementi tal-metalingwa dwar aġġettivi li jsiru permezz ta’ suffissi f’dak   
     li għandu x’jaqsam m’ismijiet ta’ postijiet f’Malta. (iż, iża, iżi)
għ. Isir taħriġ mgħajjat biex jiġi msaħħaħ dan il-punt.
  h. Jintwerew kategoriji oħra ta’ suffissi li jistgħu jsiru mal-ismijiet ta’ postijiet f’Malta. (i, ija, in)
  ħ. Isir taħriġ mgħajjat biex jiġi msaħħaħ dan il-punt.
 
3. X’attivitajiet se tagħmel biex TASSESSJA x’tgħallmu l-istudenti waqt il- lezzjoni?
    a. It-taħriġ fis-smigħ
    b. It-taħriġ mgħajjat dwar il-punti tal-metalingwa.
    
4. Ir-Riżorsi
     Il-Bord interattiv, Rekording – Ċetta l-Bormliża, Skript – Ċetta l-Bormliża,   
     Preżentazzjoni – Festi u Tradizzjonijiet fil-Kalendarju Malti
	5. Meta jkun il-każ.




	[bookmark: _Hlk197943414]Tema: Festi u Tradizzjonijiet fil-Kalendarju Malti
	L-Ewwel Ġimgħa
	Minn                               sa 

	1. IL-KISBA SĦIĦA/PARTI MILL-KISBA
	IS-SMIGĦ
	IT-TAĦDIT
	L-ASSESSJAR KONTINWU

	Taħdit nru 1: Nitkellem ċar, ninstema’ u ninftiehem tajjeb bi pronunzja tajba, vuċi ċara u għolja, ton, ġesti u espressjonijiet xierqa b'mod li s-semmiegħ jifhem u jsegwi bla tbatija.


Taħdit parti minn nru 5: Nitkellem u nippreżenta quddiem udjenza, waħdi jew m'oħrajn, bl-għajnuna ta' riżorsi teknoloġiċi, diġitali, stampati u oħrajn, wara li tkun saret riċerka, tagħrif interessanti fuq avvenimenti u elementi ewlenin li sawru l-kultura u l-identità Maltija fl-imgħoddi bħall-…, il-festi …

Smigħ nru 3: Nuri rispett lejn l-oħrajn billi nismagħhom, inqis u nistma dak li jgħidu għax nemmen li kulħadd għandu d-dritt li jesprimi ruħu.

Smigħ nru 12: Naf inkun parti minn udjenza li tisma’, tifhem u tipparteċipa.
	 2. X’attivitajiet se tagħmel biex TGĦALLEM?
 a.  Jiġi spjegat li ħames studenti se juru x-xogħol tal-proġett li għamlu dwar kif kienu jsiru 
      festi fl-imgħoddi.
 b. Jiġi spjegat li filwaqt li jsir dan il-bqija tal-istudenti jridu jisimgħu dak li qed  
     jingħad bħala sinjal ta’ rispett.
 ċ. Waqt il-preżentazzjoni l-istudenti l-oħra għandhom jiġu involuti billi jiġu mistoqsija dwar l-
     opinjoni tagħhom kif ukoll jekk għandhomx xi mistoqsija lill-kelliema.

3. X’attivitajiet se tagħmel biex TASSESSJA x’tgħallmu l-istudenti waqt il-lezzjoni?
a. It-taħdita dwar il-festi kif isiru llum jew kif kienu jsiru fl-imgħoddi
    
   
4. Ir-Riżorsi
    Il-Bord interattiv


	5. Assessjar tat-taħdit 1




malti.skola.edu.mt                                                                                                                                                                                                                                      1

image1.jpeg




